
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" Федеральнöй оланпасö вежсьöмъяс пыртöм кузя Коми Республикаса Государственнöй Сöветлöн законодательнöй водзмöстчöм йылысь
Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентлöн 103, 104 статьяяс вылö подуласьöмöн, Коми Республикаса Государственнöй Сöвет шуис:

1. Пыртны законодательнöй водзмöстчöм серти Россия Федерацияса Федеральнöй Собраниелöн Государственнöй Думаö "Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала (водзö – федеральнöй оланпас бала) (содтыссьö).

2. Ыстыны тайö федеральнöй оланпас баласö Россия Федерацияса Правительствоö кывкöртöд вöчöм могысь.

3. Ыстыны тайö Шуöмсö да федеральнöй оланпас баласö Россия Федерацияса Федеральнöй Собраниелöн Федерация Сöветö, Федерация Сöветлöн членъяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутат Ю.А. Спиридоновлы да Россия Федерацияса субъектъяслöн государственнöй власьт законодательнöй (бöрйöм) органъяслы.

4. Корны Россия Федерацияса Федеральнöй Собраниелöн Государственнöй Думаса депутат Юрий Алексеевич Спиридоновöс ошкыны Россия Федерацияса Федеральнöй Собраниелöн Государственнöй Думаса заседание вылын Коми Республикаса Государственнöй Сöветлысь тайö законодательнöй водзмöстчöмсö. 

5. Вöзйыны Россия Федерацияса субъектъяслöн государственнöй власьт законодательнöй (бöрйöм) органъяслы ошкыны Гоми Республикаса Государственнöй Сöветлысь тайö законодательнöй водзмöстчöмсö.

6. Индыны Россия Федерацияса Федеральнöй Собраниелöн Государственнöй Думаын федеральнöй оланпас бала видлалігöн  Коми Республикаса Государственнöй Сöветöс официальнöй петкöдлысьöн Коми Республикалöн Государственнöй Сöветса депутат Николай Иванович Доломинаöс. 

6. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса 
Веськöдлысь                                                                      М.Д. Истиховская

Сыктывкар

2007 вося октябр 25 лун

IV-2/62 №
Пыртö
Коми Республикаса

Государственнöй Сöвет

Бала

ФЕДЕРАЛЬНÖЙ ОЛАНПАС

"Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" Федеральнöй оланпасö вежсьöмъяс пыртöм йылысь

1 статья. Пыртны "Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" 2002 во октябр 25 лунся 125-ФЗ №-а Федеральнöй оланпасö (Россия Федерацияса законодательство собрание, 2002, 43 №, 4188 ст.) татшöм вежсьöмъяс:
1) 1 статьяса мöд юкöнö "сідзжö" кыв бöрын содтыны "удж вылын пöгибнитöм уджалысьяслöн семьяяс (семьяö пырысьяс) да" кывъяс; 
2) 2 статья гижны тадзи:
"2 статья. Оланін субсидияяс сетсьöны татшöм пöрадок серти:
медводз оланін субсидияяс сетсьöны гражданалы, кодъяс муналöны каръясысь, посёлокъясысь, полярнöй станцияясысь, кутшöмъяс пырöны Ылі Войвыв районъясö да накöд öткодялöм местаясö да кутшöмъясöс тупкöны Россия Федерацияса субъектъяслöн государственнöй власьт органъяслöн решениеяс серти да Россия Федерацияса Правительствокöд сёрнитчöмöн;

мöд öчередьын оланін субсидияяс сетсьöны семьяö пырысьяслы (верöслы (гöтырлы), коді вöлі удж вылын пöгибнитöм уджалыськöд сылöн пöгибнитан (кулан) лун вылас регистрируйтöма гöтырöн (верöсöн); мам-батьлы; челядьлы) сэк, кор Ылі Войвыв районъясын да накöд öткодялöм местаясын лоысь организацияясын уджалігöн уджалысьясыс удж вылын выччысьтöм лоöмтор вöсна пöгибнитöны  либö производственнöй коланлункöд йитчöм могъяс наöн олöмö пöртігöн уджсикас серти висьмöны;

 коймöд öчередьын оланін субсидияяс сетсьöны Ылі Войвыв районъясын да накöд öткодялöм местаясын чужöм гражданалы, кодъяс лыддьыссьöны I да II группаса инвалидъясöн, а сідзжö ичöтдырсянь инвалидъясöн, Ылі Войвыв районъясын да накöд öткодялöм местаясын уджалан стаж арталöмöн, мый индöма тайö Федеральнöй оланпаслöн 5 статьяса мöд да коймöд юкöнъясöн;
нёльöд öчередьын оланін субсидияяс сетсьöны пенсионеръяслы Ылі Войвыв районъясын да накöд öткодялöм местаясын уджалан стаж арталöмöн, мый индöма тайö Федеральнöй оланпаслöн 5 статьяса мöд юкöнöн;

витöд öчередьын оланін субсидияяс сетсьöны гражданалы, кодъяс индöм ногöн лыддьыссьöны уджтöмалысьясöн да Ылі Войвыв районъясын да накöд öткодялöм местаясын оланін серти йöзöс уджöн могмöдан служба органъясын сулалöны учёт вылын öти воысь оз регыдджык, Ылі Войвыв районъясын да накöд öткодялöм местаясын уджалан стаж арталöмöн, мый индöма тайö Федеральнöй оланпаслöн 5 статьяса мöд юкöнöн;

квайтöд öчередьын оланін субсидияяс сетсьöны уджалысь гражданалы Ылі Войвыв районъясын да накöд öткодялöм местаясын уджалан стаж арталöмöн.".  
2 статья.  Тайö Федеральнöй оланпаслöн положениеясыс паськалöны удж вылын пöгибнитöм уджалысьяслöн семьяяс (семьяö пырысьяс) вылö Россия Федерацияса субъектъяслöн олöмö пöртысь власьт уполномочитöм органъясöн 2002 во октябр 25 лунся 125-ФЗ №-а Федеральнöй оланпас серти оланін субсидияяс босьтöмын учёт вылö найöс сувтöдöм йылысь решение примитан лунсянь.
3 статья. Россия Федерацияса Правительстволы вайöдны ассьыс нормативнöй актъяссö тайö Федеральнöй оланпас серти. 

4 статья. Тайö Федеральнöй оланпасыс вынсялö сійöс официальнöя йöзöдан лунсянь.

Россия Федерацияса 

Президент                                                                                           В.Путин

"Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала дорö
ГÖГÖРВОÖДАНА ГИЖÖД

Сетöм оланпас бала примитöмын коланлуныс подуласьö сы вылö, мый "Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" 2002 во октябр 25 лунся 125-ФЗ №-а Федеральнöй оланпас примитігöн абу тöд вылö босьтöма Ылі Войвыв районъясса да накöд öткодялöм местаясса организацияясын уджалігöн уджкöд йитчöм обязанносьтъяс олöмö пöртігöн пöгибнитöм уджалысьяслысь семьяясöс (семьяö пырысьясöс) Ылі Войвыв районъяс да накöд öткодялöм местаяс сайын оланінöн могмöдан пöрадоклысь тайö Федеральнöй оланпас примитігöн аслыспöлöслунсö.
Тайö категория гражданалöн эм право сувтны öчередьын кокньöдса лыддьöгö, кутшöм лöсьöдсьö предприятиеяс вылын индöм уджалысьяс категориялöн уджалан места серти, а сідзжö кокньöдса условиеяс вылын выль оланін места кузя оланін ньöбöм (стрöитöм) вылö оланін субсидияяс вылö. Удж вылын пöгибнитöм уджалысьяслöн семьяяс веськалісны татшöм ситуацияö, кор I да II группаса уджвывса инвалидъяс семьяяслöн эм позянлун босьтны субсидия доймöм вердыськöд öттшöтш, а найöс Ылі Войвыв районъясысь мунöм вылö сувтöдöны öчередьö став гражданалы öтувъя подув вылын, мый серти збыль вылас мöдлаö овмöдчöмын позянлуныс бырö, и татшöмторйыс татшöм семьяяс костын чужтö социальнöй ёсьлунсö.
2002 во октябр 25 лунся 125-ФЗ №-а Федеральнöй оланпасö оланпас балаöн вöзйöм вежсьöмъясыс бырöдасны öнія Федеральнöй оланпаслысь пасйöм тырмытöмторъяссö да бöр вынсяласны удж вылын пöгибнитöм уджалысьяслöн семьяяслы (семьяö пырысьяслы) мöдлаö овмöдчöм вылö 2002 воöдз вына правилöясыс.

"Ылі Войвыв районъясысь да
 накöд öткодялöм местаясысь 
мунысь гражданалы оланін 
субсидияяс йылысь"
 Федеральнöй оланпасö
 вежсьöмъяс пыртöм йылысь"
 федеральнöй оланпас бала дорö
содтöд
"Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала примитöмкöд йитöдын вынтöммöм, дугöдлöм, вежöм, содтöм либö примитöм федеральнöй законодательство актъяслöн

ЛЫДДЬÖГ

"Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала пыртöмыс корас пыртны вежсьöмъяс:

"Федеральнöй законодательствоöн индöм категория гражданаöс оланінöн могмöдöм кузя государственнöй обязательствояс олöмö пöртöм" уджтасув олöмö пöртöмын, мый индöма 2002 – 2010 вояс вылö "Оланін" федеральнöй торъя мога уджтасöн, государственнöй оланін сертификатъяс лэдзан да олöмö пöртан правилöясö, кутшöмъясöс вынсьöдöма Россия Федерацияса Правительствоöн 2006 во март 21 лунся 153 №-а шуöмöн;
Ылі Войвыв районъясысь да накöд öткодялöм местаясысь мунысь (мунöм) гражданалы оланін субсидияяс вылö федеральнöй бюджетысь сьöм Россия Федерацияса субъектъяс костын юклан методикаö, кутшöмöс вынсьöдöма Россия Федерацияса 2003 во июль 16 лунся 433 №-а шуöмöн;
Ылі Войвыв районъясысь да накöд öткодялöм местаясысь мöдлаö овмöдчöм вöсна оланін субсидияяс босьтöм вылö правоа гражданаöс пасйöм да учётö босьтöм йылысь положениеö, мый вынсьöдöма Россия Федерацияса Правительстволöн 2002 во декабр 10 лунся 879 №-а шуöмöн.

Коми Республикалöн 

Государственнöй Сöветса 
Веськöдлысь                                                                       М.Д. Истиховская
"Ылі Войвыв районъясысь да

содтöд
"Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала 

СЬÖМ ДА ЭКОНОМИКА БОКСЯНЬ ПОДУЛАЛÖМ

"Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" Федеральнöй оланпасö вежсьöмъяс пыртöм йылысь" федеральнöй оланпас баласö примитöмыс, кöні лоöны гражданалы оланін субсидияяс сетан öчередьса пöрадокын вежсьöмъяс, корас содтöд сьöм федеральнöй бюджетысь татшöм рöштшöт серти:

37 – 2003-сянь 2006 воясöдз Коми Республикаын удж вылын пöгибнитöмъяслöн быд вося шöр лыдыс;

3 – расчётнöй семьяö пырысьяслöн шöр лыд;

54 м2 – морт вылö 18 квадратнöй метр мында оланін став плöщадьлöн социальнöй нормасö тöд вылö босьтöмöн "Ылі Войвыв районъясысь да накöд öткодялöм местаясысь мунысь гражданалы оланін субсидияяс йылысь" 125-ФЗ №-а Федеральнöй оланпаслöн 5 статья серти куим морта расчётнöй семья вылö сетöм квадратнöй метр лыд; 
22430 (кызь кык сюрс нёльсё комын) – Россия Федерацияын 2007 волöн мöд джын вылö став олан плöщадьлöн 1 квадратнöй метрысь дон норматив;
37 × 54 × 22430 = 44815140 (нелямын нёль миллион кöкъямыссё дас вит сюрс сё нелямын) шайт.

Нелямын нёль миллион кöкъямыссё дас вит сюрс сё нелямын шайт – став сьöмыс, мыйта колö Коми Республикалы вöзъяна категория гражданалы оланін субсидияяс сетöм вылö.

Коми Республикалöн 

Государственнöй Сöветса 
Веськöдлысь                                                                      М.Д. Истиховская

